
MINISTRIA E BUJQËSISË DHE ZHVILLIMIT RURAL
SEKRETARI I PËRGJITHSHËM

Nr .……..Prot.                                                                                 Tiranë, më ____ . ____. 2019



DEKLARATË PËR CILËSINË E SISTEMIT TË KONTROLLIT TË BRENDSHËM TË MBZHR PËR VITIN 2018

Unë i nënshkruari Enea  Hoti, në cilësinë e Nëpunësit Autorizues dhe të Koordinatorit të Riskut të MBZHR-së, deklaroj se kam përgjegjësinë për menaxhimin me efiçensë, efektivitet dhe ekonomi të burimeve financiare dhe jo financiare të MBZHR-së, si dhe pohoj që sistemi i kontrollit të brendshëm, i ngritur nga Titullari i MBZHR-së, mbështet arritjen e objektivave, politikave dhe qëllimeve të MBZHR, në përputhje me përgjegjësitë që më janë caktuar sipas nenit 9, të ligjit nr.10296, datë 08.07.2010, “Për Menaxhimin Financiar dhe Kontrollin”, i ndryshuar.

Në cilësinë e Nëpunësit Autorizues deklaroj se është monitoruar sistemi i  kontrollit të brendshëm të MBZHR gjatë vitit raportues, nëpërmjet raporteve të Ekipeve të Programeve Buxhetore, duke mbështetur arritjen e objektivave, politikave dhe qëllimeve të MBZHR-së. 

Deklaroj nën përgjegjësinë time se raporti bashkëlidhur kësaj deklarate pasqyron në mënyrë të besueshme efektivitetin e sistemit të kontrollit të brendshëm dhe përfshin plan veprimin  për trajtimin e mangësive të vërejtura në sistem për të garantuar përmirësimin e tij në vazhdimësi. 

Ky raport është raportuar tek Z. Niko Peleshi, ish Titullar i MBZHR-së, për vitin 2018, është diskutuar në Grupin e Menaxhimit Strategjik dhe do të ri prezantohet tek Z. Bledar Çuçi, aktualisht Titullar i MBZHR-së.
						


ENEA  HOTI
________________________
NËPUNËS  AUTORIZUES

I. PËRMBLEDHJE EKZEKUTIVE

Qëllimi i këtij raporti është të sigurojë transparencë lidhur me gjendjen e Kontrollit të Brendshëm Financiar Publik në MBZHR, të rrisë ndërgjegjësimin e drejtuesve të njësisë dhe strukturave vartëse mbi rëndësinë e menaxhimit të shëndoshë financiar dhe të kontrollit; të rrisë përgjegjshmërinë e tyre menaxheriale, të identifikojë dobësitë, zgjidhjet dhe mundësitë e zhvillimit, të përcaktojë drejtimet kryesore në të cilat MBZHR duhet të fokusohet për zhvillimin dhe përmirësimin e mëtejshëm të menaxhimit financiar.

Ky Raport është përgatitur në përputhje me kërkesat eligjit nr.9936, datë 26.06.2008 "Për Menaxhimin e Sistemit Buxhetor në Republikën e Shqipërisë", dhe nenit 18 të ligjit nr.10296, datë 08.07.2010,“Për Menaxhimin Financiar dhe Kontrollin”. Ai jep informacion mbi cilësinë dhe kushtet e Kontrollit të Brendshëm si dhe evidencë mbi gjetjet kryesore mbi MFK–në, në sistemin e Ministrisë së Bujqësisë dhe Zhvillimit Rural.
Rezultatet janë gjeneruar nga Informacioni i marrë nga raportet periodike dhe Analizat Vjetore të punës nga Drejtoritë Teknike  dhe Mbështetëse në Aparatin e MBZHR si dhe nga strukturat vartëse, mbi ecurinë e veprimtarisë së tyre, objektivave dhe operacioneve përkatëse, për vitin 2018, Raporteve të Monitorimit katër mujore të Programit Buxhetor Afatmesëm si dhe evidencave financiare të shpenzimeve dhe të ardhurave mujore dhe vjetore. 
Burim tjetër informacioni ka qenë Pyetësori i Vetëvlerësimit për Funksionimin e Sistemeve të Menaxhimit Financiar dhe Kontrollit.

Sipas kuadrit ligjor raporti përmbledh vlerësimet mbi cilësinë dhe kushtet e kontrollit të brendshëm, masat e ndërmarra për përmirësimin e tij si dhe gjetjet përkatëse të auditimit të brendshëm dhe të jashtëm.

Raporti përmbledh deklarimet nga plotësimi i pyetësorit të vetvlerësimit mbi menaxhimin financiar dhe kontrollin në Ministrinë e Bujqësisë dhe Zhvillimit Rural dhe identifikon fushat ku kontrolli i brendshëm funksionon në mënyrë efiçente dhe ato ku ka nevojë për marrje masash për përmirësime.

Në raport paraqiten objektivat e realizuar në këtë drejtim, objektivat që nuk kanë mundur të realizohen dhe arsyet përkatëse, kur kjo është e mundur. Raporti jep informacion të detajuar mbi punën e Drejtorisë së Auditimit të Brendshëm, institucionet e audituara, gjetjet dhe rekomandimet e lëna.

Raporti jep një pamje të përgjithshme mbi gjendjen aktuale të funksionimit të sistemit të kontrollit të brendshëm. 

Raporti paraqet gjithashtu synimet dhe angazhimin maksimal të Ministrinë për korrigjimin dhe përmirësimin e të gjithë elementëve të sistemit të kontrollit të brendshëm, duke evidentuar me vërtetësi pikat e dobëta, duke dhënë rekomandimet dhe hartuar planet e veprimit për të ardhmen.
II. VLERËSIMI I SISTEMIT TË MFK

1. MJEDISI I KONTROLLIT
Krijimi i një mjedisi të përshtatshëm, për nivelet e ndryshme të menaxhimit, ka ndikuar ndjeshëm në rritjen e ndërgjegjësimit dhe kuptimin e saktë të rolit të sistemit të KBFP si mbështetje dhe ndihmë për manaxhimin e sistemit të MBZHR në përmbushjen e  objektivave.
Mjedisi i kontrollit është një ndër komponentët më mirë të konceptuar e të organizuar në sistemin e MBZHR, pasi shumë prej elementëve të kontrollit janë perceptuar, shtrirë, implementuar në nivel të mirë, duke krijuar një kulturë organizative, të tillë që mbështet arritjen e objektivave dhe qëllimeve të MBZHR-së.
1.1. Objektivat e MBZHR.
Deklarata e Misionit të MBZHR-së, rihartuar më 28.04.2018, përcakton qartë rolin, qëllimin dhe objektivat e njësisë. 
Misioni i  Ministrisë së BujqësisëZhvillimit Rural është zbatimi i Programit të Qeverisë në  fushën e bujqësisë. 
Misioni dhe qëllimet janë shpehur në dokumenta strategjikë si Programi Buxhetor Afatmesëm dhe strategjitë sektoriale, pjesë e të cilëve kanë qenë edhe planet e veprimit përkatës. Të gjithë institucionet në varësi janë pjesë e realizimit të misionit të Ministrisë, objektivave dhe strategjive. Menaxherët e Institucionit dhe strukturave të varësisë janë informuar për buxhetin e caktuar për aktivitetin/grupin e aktiviteteve që mbulojnë. 
Sistemi i MBZHR-së realizon objektivat e saj strategjike nëpërmjet tetë programeve buxhetore të cilët janë: 
· Planifikimi, Menaxhim, Administrim
· Siguria Ushqimore 
· Menaxhimi i infrastrukturës së kullimit dhe ujitjes
· Zhvillimi rural duke mbështetur prodhimin bujqësor, blegtoral  
· Këshillimi dhe informacioni bujqësor
· Menaxhimi i qëndrueshëm i tokës bujqësore 
· Menaxhimi i peshkimit
· Administrimi i Ujrave

Çdo Program Buxhetor ka miratuar Dokumentin e Deklaratës së Misionit, e cila përcakton qartë objektivat. Ajo u shpërndahet të gjithë punonjësve të Drejtorive përkatëse dhe strukturave vartëse, përfshirë në programin respektiv.

Pranë MBZHRpër vitin 2018 ka funksionuar Grupi për Menaxhimin Strategjik, i cili ka zhvillon disa  mbledhje gjatë vitit. Një mbledhje organizohet në fillim të vitit për analizën e realizimit të objektivave strategjike të vitit të mëparshëm. Konkretisht 2 mbledhje u zhvilluan në fazën e parë të PBA-së, 2 mbledhje u organizuan në fazën e dytë të hartimit të PBA, dhe 1 mbledhje në fund të vitit mbi analizën e  arritjeve të objektivave strategjike.
      Në funksion të përmbushjes së objektivave dhe qëllimeve strategjike të  Ministrisë për vitin 2018, GMS  ka siguruar marrjen në kohën e duhur të informacioneve që kanë të bëjnë me kryerjen e detyrave të njësisë në raport me gjithë aktivitetet e saj. Është shqyrtuar gjithashtu mjedisi i kontrollit dhe procedurat që duhet të ndiqen lidhur me përmbushjen e objektivave të tyre. 
Në takimet e  GMS-së, trajtohen gjithmonë e më shumë procese dhe procedura që kanë të bëjnë me menaxhimine riskut.
Objektivat strategjike dhe prioritetet e MBZHR janë shprehur në Strategjitë Kombëtare dhe sektoriale për programet Buxhetore, në zbatim të të cilave janë miratuar edhe Planet e veprimit.

1.2. Integriteti personal, etika personale dhe profesionale
Titullari i MBZHR dhe anëtarët e tjerë të stafit udhëhiqen nga integriteti personal dhe profesional në marrjen e vendimeve dhe në kryerjen e detyrave të tyre. 
Në zbatim të ligjit nr. 152/2013“Për Nëpunësin Civil”(neni 19), i ndryshuar, si dhe të VKM nr. 142, datë 12.03.2014 “Për përshkrimin dhe klasifikimin e pozicioneve të punës në institucionet e administratës shtetërore dhe institucionet e pavarura”, i ndryshuar, detyrat e çdo nëpunësi civil, janë përcaktuar qartë në përshkrimet e punës për çdo pozicion pune. 
Rregullorja e Brendshme e MBZHR-së përcakton qëllimin dhe detyrat e njësive organizative, për funksionet politike dhe ato të shërbimit civil, marrëdhënien ndërmjet strukturave, çështje të disiplinës në shërbimin civil, si orari i punës, etika etj, komunikimi i shkresave brenda dhe jashtë MBZHR-së, hyrja, trajtimi dhe mbajtja e dokumentacionit, delegimi i kompetencave, si dhe rregulla të tjera të përgjithshme. 
Të gjitha strukturat vartëse të MBZHR, e rregullojnë veprimtarinë e tyre organizative në bazë të Rregulloreve të Brendshme të miratuara nga Titullarët e Njësive.

1.3. Struktura organizative

Ministria e BujqësisëdheZhvillimit Rural për vitin 2018 ka funksionuar konform kufirit organik të miratuar me Vendim të Këshillit të Ministrave. Numri i përgjithshëm  i punonjësve deri në fund të  vitit 2018,  ka qenë 1915.
Në zbatim të VKM nr. 893, datë 17.12.2014 “Për miratimin e rregullave të organizimit dhe funksionimit të brendshëm të institucioneve të administratës shtetërore, si dhe për procedurat e hollësishme për përgatitjen, propozimin, konsultimin dhe miratimin e organizimit të brendshëm”, për vitin 2017 Ministria e Bujqësisëdhe Zhvillimit Rural ka funksionuar në zbatim të strukturës organizative, miratuar me urdhrin nr. 109, datë 31.07.2018, të Kryeministrit“Për miratimin e strukturës dhe të organikës së Ministrisë së Bujqësisëdhe Zhvillimit Rural”,si dhe strukturat organizative të njësive vartëse, miratuar me urdhrat përkatës të Kryeministrit dhe Ministrit.
Strukturat organizative janë në përputhje me misionin dhe objektivat e njësisë që përfaqësojnë.
Struktura e Aparatit të MBZHR-sësiguron rregulla të qarta, që përcaktojnë ndarjen e detyrave dhe përgjegjësive, duke përfshirë rregullat për delegimin e tyre, një hierarki të përshtatshme si dhe linja të qarta raportimi. 
Struktura e njësisë është reflektuar edhe në Rregulloren e Brendshme të institucionit si dhe në formë organigrame. Ajo është e publikuar në faqen zyrtare elektronike të MBZHR-së, e disponueshme për të gjithë nëpunësit dhe palë të treta të interesuara.

1.4. Stili i të vepruarit dhe filozofia e menaxhimit

Në lidhje me stilin e menaxhimit, elementi pozitiv përfaqësohet nga praktika e mirë e zhvillimit të takimeve të rregullta të menaxhimit për diskutimin e çështjeve themelore të menaxhimit të njësisë. Titullari i MBZHR mbështet kontrollin e brendshëm dhe vendos rregulla dhe procedura të përshtatshme si dhe monitoron zbatimin e tyre. Ai mban  rregullisht takime me drejtuesit e lartë të njësisë si dhe me drejtuesit e njësive të vartësisë, duke krijuar dhe ruajtur kushte të përshtatshme për zhvillimin e MFK dhe auditimit të brendshëm, i cili raporton drejtpërdrejt tek Titullari i njësisë publike mbi gjetjet, rekomandimet si dhe monitorimin e tyre.
Delegimi i detyrave në sistemin e MBZHR është përcaktuar në Rregulloren e Brendshme të institucionit, ku përshkruhen edhe kompetencat të cilat mund të delegohen, në veçanti për Nëpunësin Autorizues dhe Zbatues.


1.5. Politikat e burimeve njerëzore

Në Ministrinë e Bujqësisë dheZhvillimit Rural, Burimet Njerëzore menaxhohen nga Sektori i Burimeve Njerëzore dhe Arkiv-Protokollit, i vendosur pranë Drejtorisë së Mirëadministrimit të Burimeve Njerëzore, Aseteve dhe Shërbimeve, ky sektor mbulon çështjet e menaxhimit të Burimeve Njerëzore për aparatin e MBZHR-së, si dhe ofron konsulencë të vazhdueshme pranë institucioneve të varësisë, në strukturat organizative të të cilave nuk ka në përbërje njësi apo specialistë që merren me çështje të burimeve njerëzore. Çështjet kanë të bëjnë me hartimin e strukturave, procedurat e rekrutimit, emërimeve, lirimeve, procedurat disiplinore, administrimin e dosjeve të personelit, popullimin e Regjistrit Qendror të Personelit, përgatitjen e përshkrimeve të punës sipas standardeve të shërbimit civil, vlerësimet e rezultateve në punë, etj.
Sektori i Burimeve Njerëzore mbështet njësinë përgjegjëse për përcaktimin e kërkesave të veçanta që duhet të përmbushin kandidatët të cilët do të rekrutohen në pozicionet vakant të institucionit, duke fuqizuar në këtë mënyrë kapacitetin administrativ, si dhe krijimin e një ekipi pune të besueshëm dhe kompetent.
Sektori i  Burimeve Njerëzore në MBZHR bashkëpunon me Shkollën Shqiptare të Administratës Publike për trajnimin dhe kualifikimin e nëpunësve për të arritur nivelin e pritur  në kryerjen e detyrave. Gjatë vitit 2017 janë evidentuar nevojat për trajnim për punonjësit e sistemit të MBZHR-së dhe është siguruar pjesëmarrja e nëpunësve në trajnimet e organizuara nga ASPA. 
Sektori i BNJ siguron një sistem për vlerësimin e performancës, i cili inkurajon zhvillimin profesional të nëpunësve.
Njësia e Burimeve Njerëzore siguron zhvillimin dhe miratimin e politikave, rregullave dhe procedurave të zbatueshmeqë janë në harmoni me dispozitat ligjore të vlefshme për rekrutimin, emërimin, vlerësimin, trajnimin, shpërblimin dhe motivimin e stafit.
Në rast të shkeljes së detyrimeve nga punonjësit, funksionon një sistem transparent sanksionesh për masat disiplinore, konform legjislacionit të Shërbimit Civil dhe Kodit të Punës.




2. MENAXHIMI I RISKUT

Lidhur me këtë komponent të Kontrollit të Brendshëm, ishte caktuar Koordinatori i Riskut, Znj.Aurora Alimadhi, me funksion Sekretar i Përgjithshëm në MBZHR dhe aktualisht nga data 24 Janar 2019 është Z.Enea Hoti, me funksion Sekretar i Përgjithshëm në MBZHR.
Krahas vendosjes, përcaktimit të objektivave strategjikë, drejtuesit e lartë të institucionit, janë të vetëdijshëm dhe kanë përcaktuar disa nga risqet e mundshme që mund të burojnë nga shkaqe të parashikuara ose jo, dhe që ndikojnë drejtpërdrejtë në arritjen e këtyre objektivave, por kjo nuk do të thotë që nuk mund të trajnohemi dhe me shumë si brenda dhe jashtë në vende të cilat kanë eksperiencë për këtë qëllim. 
Drejtoria e Auditimit të Brendshëm ka disa metoda të vlerësimit të riskut për kontrollin e brendshëm, por këto nuk janë të mjaftueshme për menaxhimin e riskut në tërësi të njësisë.
Mund të theksojmë disa aspekte pozitive në këtë drejtim, si ekzistenca e një praktike të mirë diskutimi mbi risqet e mundshme gjatë procesit të përcaktimit të objektivave. Megjithatë, konstatohet se edhe në rastet kur ka procedura të menaxhimit të riskut, ato fokusohen më tepër në risqet financiare dhe jo në të gjitha llojet e risqeve që mund të paragjykojnë përmbushjen e qëllimeve.
Në procesin e hartimit të PBA, gjatë shqyrtimit të kërkesave buxhetore, në raport me prioritetet e çdo programi buxhetor, identifikohen dhe analizohen risqet e  mundshme që ndikojnë drejtpërdrejtë në arritjen e  objektivave. Ato diskutohen dhe trajtohen në takimet e GMS mes drejtuesve të programeve buxhetore. Gjithashtu nëpërmjet procesit të monitorimit të zbatimit të buxhetit dhe rishikimit të tij, çdo katër mujor analizohet ecuria e realizimit të produkteve të programeve buxhetore të sistemit të MBZHR, rrjedhimisht edhe risqet që shoqërojnë ato.
Për të gjitha risqet e evidentuara, nga Nëpunësi Autorizues në takimet e  GMS janë zhvilluar  diskutime mbi veprimet që duhen ndërmarrë si kundërpërgjigje ndaj riskut, duke siguruar monitorim të vazhdueshëm të tij.
Përveç sa më sipër, janë monitoruar në vazhdimësi procedurat dhe veprimtaritë që  lidhen me mos respektimin e legjislacionit, apo procedurave standarde në fuqi që rregullojnë aktivitetet buxhetore, financiare, ekonomike dhe kontabël të njësisë. 
Ky proces është realizuar nëpërmjet raportimit direkt të drejtuesve të lartë tek Nëpunësi Autorizues si dhe pranë Ministrit.
Megjithatë theksojmë se ky sistem është në zhvillim të vazhdueshëm në kontekstin e sistemit të Menaxhimit Financiar dhe Kontrollit.

3. AKTIVITETET E KONTROLLIT

MBZHR ka sistemet e kontrollit të brëndshëm në të gjitha hallkat, të shkruara dhe të miratuara me Urdhër të Titullarit e të specifikuara në rregulloren e brendshme të saj.
Ekzekutimi dhe regjistrimi i transaksioneve financiare nuk bëhen nga i njëjti person.
Të gjitha angazhimet financiare miratohen në të njëjtën kohë nga NA dhe NZ (sistemi i dy firmave). 
Iniciues i shpenzimit është drejtuesi i programit buxhetor i cili harton kërkesën fillestare dhe ja dorëzon Nëpunësit Autorizues dhe atij Zbatues për ndjekje të mëtejshme.
Siguria e sistemit të IT garantohet nga AKSHI.
Në zbatim të detyrimeve ligjore, drejtoria e auditimit të brendshëm në Ministri ka strukturë 4 specialistë dhe 1 drejtor, auditon aktivitetin e aparatit të Ministrisë, si dhe të Institucioneve të varësisë.
Në strukturat vartëse të Ministrisë auditimi është organizuar në nivel Sektori, me varësi nga Drejtori i Përgjithshëm në AZHBR dhe në AKU.

Varësia e Drejtorisë së auditimit është nga Titullari i Institucionit (Ministri). Të gjithë punonjësit janë të çertifikuar. Niveli profesional i punonjësve është shumë  i mirë.
Për periudhën raportuese programet e auditimit janë përqëndruar tek këto sisteme kryesore :
1. Sistemin e Proceseve Organizative
a. Sistemi i menaxhimit të burimeve njerëzore.
b. Sistemi i Programimit dhe zbatimit të Buxhetit.
2. Sistemin e Pagesave.
a. Respektimi i strukturave organike të miratuara.
b. Respektimi i dispozitave ligjore për pagat e punonjësve.
c. Realizimi i fondit të pagave (Plan; Fakt dhe në %).
d. Respektimi i dispozitave ligjore për krijimin dhe përdorimin e fondit të vecantë.
3. Sistemin e Prokurimeve dhe Blerjet e vogla.
4. Sistemin e Kontabilitetit dhe Raportimit Financiar. Debi – Kreditë.
5. Sisteme te tjera sipas misionit dhe qëllimit të Institucionit
6. Objektivat e vendosura dhe realizimi i tyre, menaxhimi i riskut.
7. Sistemin e menaxhimit financiar dhe kontrollit.
8. Zbatimi i rekomandimeve të auditimit të mëparshëm, marrja e veprimeve korrigjuese.


4. INFORMACIONI DHE KOMUNIKIMI

Shkëmbimi i informacionit realizohet mes punonjësve, strukturave të Ministrisë dhe ndërmjet Ministrisë dhe strukturave vartëse të saj. Informacioni shkëmbehet në nivel horizontal dhe vertikal sipas hierarkisë së Institucionit. 
Sistemi i komunikimit të brendshëm në MBZHR njihet dhe respektohet në nivel të mirë nga stafi i institucionit. Nëpërmjet Rregullores së Brendshme dhe përshkrimeve të qarta të punës, punonjësit njohin rolin, përgjegjësitë dhe detyrimet në këtë sistem.
Në zbatim të nenit 19 të Ligjit Nr. 9936, datë 26.06.2008 “Për Menaxhimin e Sistemit Buxhetor në Republikën e Shqipërisë” dhe nenit 8 dhe 12 të Ligjit 10296, datë 08/07/2010“Për Menaxhimin Financiar dhe Kontrollin” janë rikonfirmuar apo caktuar Nëpunësi  Autorizues, Nëpunësit Autorizues të nivelit të dytë si dhe Nëpunësit zbatues të sistemit të MBZHR.
Titullari, Zëvendës titullarët si dhe Nëpunësi Autorizues sigurojnë informacion periodik nga Drejtuesit e Programeve si dhe titullarët e njësive vartëse për ecurinë e veprimtarisë, planeve të punës dhe objektivave të vendosur për realizimin e politikave të MBZHR. Ato janë periodike: javore, mujore dhe katër mujore.

Në funksion të  menaxhimit me efektivitet të fondeve buxhetore të MBZHRDrejtoria e Financës, kryesisht Sektori i Buxhetit me drejtoritë teknike të aparatit luan një rol të rëndësishëm në ofrimin e informacionit të vazhdueshëm ekonomik, financiar dhe për aspekte të kontrollit të brendshëm për nivelin e lartë manaxherial. 

5. MONITORIMI

Proceset më të rëndësishme janë Hartimi i Buxhetit Afatmesëm, Monitorimi periodik i realizimit të Buxhetit si dhe rishikimi i tij gjatë vitit.
Në këtë drejtim punohet për mbledhjen, përpunimin dhe vlerësimin e informacionit që sigurohet nga njësitë vartëse të sistemit të MBZHR dhe drejtuesit e Programeve buxhetore. Bazuar në ligjet përkatëse dhe Udhëzimin e Ministrit të Financave për procesin e Projekt Buxhetit Afatmesëm, ky sektor është shumë aktiv në procesin e hartimit, detajimit dhe ndjekjes së fazave të përgatitjes së buxhetit të shtetit për Aparatin dhe njësitë e varësisë, duke konsoliduar dhe analizuar kërkesat buxhetore. Në vijim, punohet për përgatitjen dhe rishikimin e buxhetit duke ndjekur afatet kohore të përcaktuara, si dhe ofrohet ndihmë në koordinimin e përgjegjësive të aktorëve në këto procese.
Njëkohësisht po në bazë vjetore përgatitet bilanci i konsoliduar i MBZHR për të gjitha strukturat vartëse. Raporti që gjenerohet prej tij, është burim informacioni për drejtuesit e MBZHR.
Sistemi i monitorimit të Buxhetit gjithashtu ofron informacion të gjerë dhe periodik mbi shpenzimet e planifikuara në nivel produkti programi  dhe institucioni. 
Çdo katër mujor Drejtuesit e Programeve paraqesin informacion dhe relacion mbi ecurinë e realizimit të produkteve, masën e realizimit të shpenzimeve, si dhe identifikimin e fushave apo produkteve të cilat nuk janë realizuar në masën e pritshme, duke analizuar dhe shkaqet përkatëse. Informacioni gjenerohet nga njësitë shpenzuese të fondeve buxhetore sipas programeve buxhetore.
Raportet e Monitorimit dërgohen rregullisht pranë Ministrisë së Financave si dhe publikohen në Faqen zyrtare elektronike të MBZHR.

· Monitorimi i Sistemit dhe Sigurimi i Cilësisë

Struktura audituese ka kryer monitorimin e sistemit dhe sigurimin e cilësisë në të gjitha fazat e kryerjes së auditimit, pra që në planifikim, zbatim dhe raportim. Kontrolli është bërë nga auditët, nuk është caktuar person i vecantë pasi struktura ka qënë e vogël, por nuk është bërë i mundur dokumentimi i kontrollit të cilësisë i kryer gjatë të gjitha fazave të angazhimit të auditimit, për mungesë të drejtimit 4 muajt e fundit të vitit 2018. 
Gjithashtu drejtoria i është nënshtruar kontrollit të cilësisë nga Drejtoria e Harmonizimit për AB.
Projekt raporti i auditimit është dërguar së bashku me një përmbledhëse mbi gjetjet dhe zbulimet tek drejtuesi i njësisë, i cili ka verifikuar zbatimin e programit të auditimit, të sistemeve/fushave të planifikura për auditim, cilësinë e auditimit. 
Nga drejtuesi i auditimit në bashkëpunim me grupin e auditimit është bërë edhe vlerësimi i përputhshmërisë ligjore të  gjetjeve dhe zbulimeve. 
Grupi i auditimit ka diskutuar paraprakisht me drejtuesin e subjektit, drejtuesin e auditimit mbi rezultatet dhe rekomandimet paraprake, si edhe gjatë hartimit të raportit final.
Për të gjitha misionet e auditimit, kur janë paraqitur observacione në lidhje me çështjet e trajtuara, ka takim ballafaques dhe grupi i auditimit ka bërë vlerësimin e observacioneve, pjesë përbërëse e raportit final të auditimit  
Nga shqyrtimi i sigurimit të cilësisë të praktikave të auditimit, rezulton se përgjithësisht ato janë konformë standarteve dhe praktikave profesionale të auditimit Reagimet e marra nga pala e audituar janë pjesë e dosjes së auditimit dhe janë mbajtur parasysh për përmirësimin e punës audituese.

III. Gjetjet/rekomandimet e auditit të brendshëm
· Analiza e misioneve të auditimit 
Për vitin 2018 janë kryer gjithsej 21 misione auditimi të sigurisë, 19 të kombinuara, 2 performance, 6 kanë qënë me Urdhër të Ministrit, nga 21 të  parashikuara. 
Janë të evaduara 16 materiale (raporte auditimi) dhe ka në proces evadimi 5 auditime. 
Nuk është realizuar auditimi në 4 subjekte të planifikuara: Drejtoria Rajonale e Kullimit Ujitjes Korçë dhe Durrës, Agjensia e Basenit Ujor Tiranë dhe Inspektoriati Shtetëror i Ujërave Lezhë, për shkak të angazhimit në auditime të tjera me kërkesë të Titullarit dhe heqja nga administrimi id y subjekteve Agjensia e Basenit Ujor Tiranë dhe Inspektoriati Shtetëror i Ujërave Lezhë.
Janë kryer auditime në:
· Ministri
Bordi i Qiradhënies së Tokës Bujqësore, 
Drejtoria e Financës dhe Buxhetit, 
Drejtoria e Derregullimit Lejeve dhe Liçencave, 
Sektori i Politikave të Peshkimit dhe Akuakulturës, 
Sektori i Projekteve IPA dhe donatorëve të tjerë. 
· Në Institucionet e varësisë: 
Instituti i Sigurisë Ushqimore, 
Drejtoria e Shërbimeve të Peshkimit dhe Akuakulturës, 
3 Qëndra të Transferimit Teknologjisë Bujqësore, 
8 Drejtori Bujqësie, 
2 AKU, 
1 Agjensi Kombëtare (Duhan Cigare Tiranë), 
1 Agjensi Rajonale të Shërbimeve Veterinare dhe Mbrojtjes së Bimëve,  
1 Drejtori Rajonale të Ujitjes dhe Kullimit.
Nga auditimet e kryera kanë rezultuar parregullsi në ndjekjen e procedurave të qiradhënies së tokës bujqësore deri në lidhjen e kontratave, në zbatimin e detyrimeve kontraktore, monitorimin e kontratave në destinacionin e përdorimit të tokës, ndryshimin e kushteve të kontratave të lidhura, në procedurat e marrjes në dorëzim të pajisjeve laboratorike, në dokumentacionin e magazinës dhe verifikimin fizik të pajisjeve laboratorike, në zbatimin e ligjshmërisë në inspektimet e kryera, azhornimin e të dhënave në Sistemin Ruda nga Sektori i Shërbimit Veterinar, plotësimin e formularëve nga fermerët, administrimin dhe arkëtimin e kësteve të qirasë dhe kamatvonesat, plotësimin e proces verbalit të inspektimit, kryerjen e shitjeve me komision dhe fletë analizë. 
Devijime ka në llojin e auditimit, nga auditime performance dhe përputhshmërie, të gjitha janë auditime të kombinuara.

Subjektet e audituara jashtë Planit (kërkesë Ministrit).
1. Bordi i Qiradhënies së Tokës Bujqësore
2. Drejtoria Rajonale e AKU Tiranë
3. Drejtoria e Derregullimit
4. Agjensia Kombëtare e Duhan Cigareve Tiranë
5. Autoriteti Kombëtar i Ushqimit në rrethe
6. Agjensia Rajonale e Shërbimit të Veterinarisë Vlorë
Mbi bazën e raporteve finale të auditimit dhe planit të masave kanë dalë urdhra nga titullarët për të përmirësuar punën në menaxhimin dhe administrimin e fondeve publike.
Për këtë qëllim janë lënë disa detyra dhe rekomandime dhe janë propozuar e miratuar masa administrative.
· Fushat me risk të lartë dhe trajtimi i tyre
Nga analiza e treguesve të paraqitura në Formularët nr.3 dhe 4, rezulton se është rritur efiçienca e veprimtarisë audituese. Rezultatet e këtij raporti mbështesin konkluzionin për një rritje të dukshme të performancës dhe cilësisë së veprimtarisë audituese në plotësimin e misionit të saj të ngarkuar me ligj, si dhe në përqëndrimin e kohës më të madhe të auditimit, tek fushat me risk të lartë dhe tek trajtimi i tyre si:
· Rregullat dhe proçedurat që ka vendosur menaxhimi, funksionimi i sistemit të kontrollit të brendshëm.
· Qiradhënia e Tokave Bujqësore.
· Shpenzimet për profilaksinë veterinare, shërbimin këshillimor, ujitjen e kullimin, bazat prodhuese, testimin e farërave dhe fidanëve, peshkimin dhe akuakulturën..
· Shpenzime për prodhimin dhe shitjen e vaksinave (ISUV).
· Shpenzimet për ruajtjen dhe mbrojtjen e tokës bujqësore.
· Fondet e  prokuruara në ISUV, Drejtoritë e Ujërave për përmirësimin dhe rehabilitimin e infrastrukturës së ujitjes dhe të kullimit, mbrojtjen e digave dhe rezervuarëve, në Qëndrat e Transferimit të Teknologjisë Bujqësore.

Për trajtimin e duhur dhe në kohë të risqeve, përmirësimin e situatës dhe vendosjen e sistemeve efiçentë të kontrollit të brendshëm, auditimi i brendshëm ka vepruar dhe ndikuar:  
· në dhënien e rekomandimeve për përmirësimin e sistemeve dhe fushave me risk, ndërmarrjen e veprime korrigjuese dhe përmirësuese.
· në informimin e titullarit  

Rekomandimet e dhëna  për përmirësimin e sistemeve me risk janë:
· menaxhimi i aktiveve, mbrojtja, dokumentimi, në DB Gjirokastër, Dibër, Kukës, 
· shlyerja e detyrimit për qiranë e tokës bujqësore, përllogaritja e penaliteteve në D.Financës, 
· kryerja e investimeve dhe marrja në dortëzim e tyre në ISUV, 
· zbatimi i dispozitave ligjore për lëvizje paralele, ngritje në detyrë të nëpunësit në DB Shkodër, 
· evidentimi i veprimtarisë këshilluese, zbatimi i profilaksisë veterinare në D.Derregullimit.
· vjelja e debitorëve, gjobave në Drejtorinë e Shërbimeve të Peshkimit dhe Akuakulturës.
 
Fushat dhe sistemet pranë të cilave është evidentuar risk, në subjektet e audituara, paraqiten:
· Funksionimi i kontrollit të brendshëm, realizimi i detyrave dhe përgjegjësive. 
· Planifikimi dhe i realizimit i treguesve buxhetorë.
· Planifikmi i inspektimeve të sigurisë ushqimore, mbrojtjes së konsumatorit, menaxhimit të burimeve ujore.
· Kryerja e masave profilaktike dhe dëmshpërblimet në blegtori, dokumentimi i shpenzimeve për profilaksinë veterinare. 
· Regjistrimi i vaksinimeve dhe matrikullimeve nga Qarqet dhe rakordimi i këtyre të dhënave me Serverin Qëndror të MBZHR. Identifikimi i kafshëve. 
· Planifikimi i investimeve dhe realizimi në infrastrukturën e ujitjes dhe të kullimit.
· Menaxhimi i të ardhurave dytësore nga përdorimi i ujit në Agjencitë e Baseneve Ujore.
· Fuksionimi i shërbimit këshillimor, trajnimet me fermerët, ndjekja e prodhimit në të gjitha fazat e tij. Pregatitja e dokumentacionit (aplikim, projekt, plan biznes) për përfitimin e fondeve të mbështetjes në bujqësi. Orientimi i fermave dhe fermerëve.


· Gjetjet kryesore sipas sistemeve
Natyra e rekomandimeve i referohet gjetjeve dhe karakteristikave të njësive të audituara, të cilat janë të detajuara në anekset bashkëlidhur raportit. Gjetjet e auditimit i referohen parregullsive, shkeljeve dhe mangësive në të gjitha fushat e audituara si: auditimin e sistemeve, të përputhshmërisë, auditimin financiar dhe të performancës. 

Janë dhënë gjithsej 308 rekomandime, për vitin 2018, për përmirësimin e punës dhe ndreqjen e parregullsive.
Gjetjet kryesore sipas sistemeve janë në:
· Sistemin e Prokurimeve, Blerjeve, Investimeve		63 raste në 39 subjekte.
· Sistemin e Pagesave, shpërblime, trajtime, komisione		14 raste në 11 subjekte.
· Fondet e sigurimeve shoqërore					  1 rast  në   1 subjekt. 
· Sistemin e tatimeve, taksave					  3 raste në   1 subjekt.
· Sistemin e Administrimit të pronës				93 raste në 16 subjekte.
· Sistemin e Qiradhënies						34 raste në  2 subjekte.
· Sistemin e Urbanistikës					  	8 raste në  1 subjekt.
· Sisteme të tjera							168 raste në 20 subjekte.
					Gjithsej		409 raste në 21 subjekte

Gjetjet me dëm ekonomik janë në shumën 4.367 mijë  lekë, të ndara sipas sistemeve si vijon: 
- Sistemi i blerjeve, shërbimeve dhe prokurimeve	81.000 lekë 
- Sistemi i Pagesave					47.000 lekë
- Sistemi i Administrimit të pronës dhe pasurisë	      2.113.000 lekë
- Sistemi i shitjes, privatizimit, qiradhënies	     83.375.000 lekë
Vlerën më të madhe e zë qiraja e papaguar e tokës bujqësore sipas 48 kontratave të lidhura nga ish MBZHRAU.

Sipas nivelit të rriskut, gjetjet janë: 

	Gjithsej
	i ulët
	Mesëm
	Lartë

	409
	148
	95
	166




· Vlerësimi i sistemeve të kontrollit të brendshëm.
Për vitin 2018, në të gjitha subjektet e audituara është  bërë  krahas vlerësimit të sistemeve të  tjera edhe vlerësimi i funksionimit të kontrollit të brendshëm, procedurave të  vendosura për funksionimin e mirë të këtyre sistemeve. 

Vlerësimi i kontrollit të brendshëm është përqëndruar tek procedurat e vendosura dhe të zbatuara për sistemin e menaxhimit të burimeve njerëzore, sistemin e pagesave, procedurat e prokurimit dhe administrimi i procesit të prokurimit, planifikimi i saktë i fondeve buxhetore.

Nga auditimi i funksionimit të sistemi të kontrollit të brendshëm janë konstatuar mangësi në:
· marrjen në dorëzim të investimeve, ruajten dhe menaxhimin e aktiveve, 
· përshkrimin e punës dhe ndjekjen sipas hirarkisë të zbatimit të detyrave për çdo nëpunës. të lëvizjes paralele dhe të ngritjes në detyrë.
· dokumentimin dhe zbatimin e normativave të harxhimit të karburantit.
· pagesën për kolaudimin e punimeve. 
· arkëtimin e masave administrative (gjobave).
· rakordimin e ISHU në Qarqe dhe ISHU Qënder për masat administrative.
· rakordimin e planit të profilaksisë veterinare.
· rinovimin e lejeve të përdorimit të ujit.
· dokumentimin e aktivitetetve të profilaksisë veterinare etj

Sistemi i kontrollit të brendshëm pranë subjekteve të auditura është vlerësuar në nivel të mesëm, pasi kërkon përmirësim e marrjen e masave në përputhje me  ligjin për menaxhimin financiar dhe kontrollin. 
Drejtoria e Auditimit të Brendshëm gjatë kryerjes së misioneve të auditimeve nuk ka konstatuar dhe vlerësuar parregullsi apo veprime që përbëjnë vepra penale. 

· Rekomandimet e propozuara
Natyra e rekomandimeve i referohet gjetjeve dhe karakteristikave të njësive të audituara, të cilat janë të detajuara në anekset bashkëlidhur raportit. Gjetjet e auditimit i referohen parregullsive, shkeljeve dhe mangësive në të gjitha fushat e audituara si: auditimin e sistemeve, të përputhshmërisë, auditimin financiar dhe të performancës. 
Rekomandimet në:
· Përmirësimin e Sistemeve	109 rekomandime
Në qiradhënien e tokave bujqësore, funksionimi i komisionit të marrjes në dorëzim materiale/paisje matrikuj, vaksina, proces verbal, miratim i ndryshimit të zërave jashtë ofertës në sistemin e elektronik. Prodhimi i farës dhe duhanit gjeth, të dorëzohet në magazinë pas marrjes në dorëzim  nga komisioni me specialistë, pas analizave laboratorike për lagështi lëndë të huaj.
Procesverbali i inspektimit të plotësohet në përputhje me anekset e formatit të miratuar.

· Përmirësimet ligjore		  43 rekomandime
Në Kontratat tip të qiradhënies së tokave bujqësore dhe lagunave, në procedurat e hapjes së konkurrimeve, në regjistrimin e fondit të tokës bujqësore në ZVRPP, në afatet e dorëzimit të dokumentacionit në konkuurrim dhe mënyra e përgatitjes së tyre, në miratim rregulloresh, etj.

· Organizative			143 rekomandime
Në marrjen e masave për funksionimin normal të bordeve, rishikimin e strukturave, përmirësimin e përshkrimeve të punës, plotësimin e parametrave në inspektime, rakordimet me klinikat veterinare, nevojat prioritare të investimeve, etj.

· Arkëtime			13 rekomandime
Të kësteve të qirasë dhe kamatvonesave për to, sigurimin e kontratave, mbajtja e dokumentacionit të pagesave, shpallja e debitorëve, etj.

· Të tjera			  34 rekomandime
Në rregullshmërinë e hyrjeve të vaksinave nga donatorët, në tjetërsimin e tokës bujqësore, planifikimin e nevojave për përmirësim racor, proces verbalet e subvencioneve për fermerët, kontrollet e përbashkëta për administrimin e pasurisë, plotësimi I dokumentacionit në fermë, etj. 


· Prioritetet për vitin e ardhshëm 

Drejtoria e Auditimit ka specifikuar si një prioritet të saj ndjekjen e zbatimit të rekomandimeve, rritjen e cilësisë së tyre si dhe forcimin e bashkëpunimit me njësitë e audituara, me qëllim që ato të përdoren për ndreqjen e parregullsive e gabimeve, dhe përmirësimin e menaxhimit dhe sistemeve të kontrollit të brendshëm.
Drejtimi ka planifikuar punën për ndjekjen e rekomandimeve të auditimit me pika të veçanta në auditimet e rradhës, për tu siguruar se njësitë kanë ndërmarrë të gjitha masat ose veprimet e duhura për zbatimin e rekomandimeve apo masave korrigjuese e këshillave të auditimit.

Veprimtaria e drejtorisë është përmirësuar dhe standartizuar në proceset e raportimit mbi zbatimin e rekomandimeve nga subjektet e audituara në zbatim të Manualit të auditimit.
Respektimi i këtij standarti në formë e cilësi, si dhe respektimi i afatit të raportimit mbi zbatimin e rekomandimeve të auditimit, mbetet një nga detyrat vjetore e cila është nën monitorim sistematik.
Të gjitha subjektet e audituara, i janë përgjigjur rekomandimeve të auditimit për korrigjimin e parregullsive, duke dëshmuar se ato kanë qënë të duhurat dhe se kanë ndihmuar në përmirësimin e menaxhimit dhe shtimin e vlerës së subjekteve publike.
Duke e vlerësuar të rëndësishëm dhe qëllim final të auditimit zbatimin e rekomandimeve, në vijim do vijojë bashkëpunimin me njësitë e audituara, me qëllim që :
- Rekomandimet të jenë të qarta, të plota, dhe të ndihmojnë subjektin në përmirësimin e punës dhe ndreqjen e parregullsive.
- Rekomandimet të diskutohen dhe pranohen që gjatë fazës së përgatitjes së Projekt raportit të   auditimit, duke rënë dakord për përshfirjen e tyre në Raportin Final të auditimit.
- Të diskutohet dhe bashkëpunohet me subjektet e audituara mbi planin e veprimit paraprak.
- Të respektohet afati ligjor i raportimit të masave të marra nga subjekti i audituar.
- Caktimin e një zyrtari përgjegjës për ndjekjen dhe raportimin e realizimit të tyre.

Rekomandimet e dhëna janë pranuar 100% nga subjektet e audituara. Pranimi i rekomandimeve është konfirmuar nga subjektet e audituara me shkresë zyrtare dhe me plan veprimi ku janë përcaktuar të gjitha rekomandimet e lëna, niveli i rriskut, personi përgjegjës dhe afati kohor për realizimin e tyre.

IV. Gjetjet dhe rekomandimet e auditit të jashtëm

Veprimtaria ekonomike financiare dhe aspekte të tjera që lidhen me funksionimin e sistemit të MBZHR për vitin 2018, ka qenë objekt auditimi dhe vlerësimi nga Kontrolli i Lartë i Shtetit.
Raporti përfundimtar i KLSH-së është dërguar me shkresën nr. 1011/17, Prot. datë 19.12.2018, “Raporti përfundimtar i kontrollit dhe rekomandimet për Auditimin Financiar dhe Përputhshmërisë të Ministrisë së Bujqësisë dhe Zhvillimit Rural”. 

Gjetje
1. Vendimi nr. 373, datë 20.06.2018 i Këshillit të Ministrave “Për përcaktimin e kritereve, të rregullave, procedurave dhe kontratës TIP për dhënien me qira të tokave bujqësore në pronësi të shtetit” i cili ka shfuqizuar VKM nr.460, datë 22.05.2013, ka magësi dhe duhet ti propozohet Këshillit të Ministrave  për amendim.
2. Nuk është hartuar lista e sipërfaqeve/parcelave që do të jepen me qira, vendodhja si dhe strategjitë e zhvillimit rajonal të zonës në të cilën ndodhet toka, nuk ka proces të formalizuar qartë dhe në fokusin e një transparence të plotë, për të gjitha palët e interesuara, nuk i është dhënë vëmendje e posaçme pretendimeve të ish pronarëve, përpara hapjes së procedurave të  qiradhënies.
3. Nuk ka Strategji konkrete të zhvillimit të tokave që administrohen prej MBZHR, nuk janë bërë publike planet e zhvillimit sektorial bujqësor sipas zonave, nuk ka transparencë në procesin e zhvillimit të tyre duke cënuar parimet e transparencës dhe barazisë për investitorët dhe palët e interesuara.
4. Nuk është proceduar me verifikimet e pretendimeve të ish-pronarëve, përpara dhënies së tokave me qira që administon Ministria, duke mosrespektuar të drejtën e pronës, për pronarët e ligjshëm. Për tokat të cilat kanë pretendime të ish – pronarëve të tyre nuk është zgjidhur më parë konflikti ligjor, duke shtuar kështu kostot shtesë, financiare dhe sociale. 
5. Nuk janë kryer monitorime dhe kontrolle periodike, nuk janë aplikuar penalitete sipas nenit 6, pika 5 shkronja “a” të kontratës në rastet kur në përfundim të vitit të tretë Qiramarrësi nuk ka realizuar më shumë se 20% të investimeve kapitale të parashikuara, nuk është kërkuar prishja e kontratës dhe sekuestrimi i garancisë, në përfundim të vitit të pestë kur Qiramarrësi nuk ka realizuar 70 % të totalit të investimeve kapitale të parashikuara. Nuk janë vendosur gjoba në masën 2 % të vlerës së investimeve kapitale të pakryera, për çdo vit vonesë
6. Nuk janë sistemuar zërat e paraqitur në pasqyrën e lëvizjes së fondeve (formati nr.8),  me argumentet përkatëse, si dhe nuk reflektohet ndryshimi i fondit bazë në pasivin e bilancit (formati nr.2) nga Drejtoria e Buxhetit në MBZHR.
7. Nuk janë analizuar debitorët me grup pune të veçantë me përfaqësues të fushës së financave dhe fushës juridike. Mungon bashkëpunimi me njësitë shpenzuese për gjetjen e saktë  të të dhënave  të debitorëve fizik (ish punonjës) dhe të subjekteve  fizik e juridik. Të gjitha llogaritë e argëtueshme nuk janë analizuar për vjetërsisë dhe mundësitë reale për arkëtimin e tyre, nuk janë propozuar masa konkrete, masa administrative dhe të tjera.
8. Nuk janë ndjekur provedurat ligjore për parashkrimin e debitorëve, për subjektet private debitore nuk janë dërguar shkresa në Drejtorinë e Përgjithshme të Tatimeve, për të njoftuar për detyrimet që ato kanë ndër vite ndaj Ministrisë së Bujqësisë dhe Zhvillimit Rural, për bashkëpunim ndërmjet dy Institucioneve, për të mundësuar arkëtimin e detyrimeve.
9. Nga Drejtoria e Financës  nuk ka ndarje të aktiveve sipas zërave nga inventarizimi, me qëllim  verifikimin e gjëndjes reale të tyre, dhe për të verifikuar  më lehtësisht diferencat e gjendjes fizike me të dhënat e regjistruara në kontabilitet  sipas këtyre zërave.
10. Nga Drejtoria e Financës nuk është sistemuar amortizimi i akumuluar i aktiveve, llog. 219, për vlerën 1.581.681 lekë si dhe vlerat në llogaritë respektive, për pasaktësi jo materiale në pasqyrat financiare.
11. Programet e MBZHR gjatë hartimit të raportit të monitorimit dhe raporteve periodike të cilat përpunohen nga Drejtoria e Buxhetit, nuk përfshijnë shpenzimet e realizuara nga të ardhurat jashtë limitit, të shoqëruara me shpjegimet përkatëse lidhur me përdorimin e këtyre të ardhurave.
12. Marrja në dorëzim e mallrave dhe shërbimeve nuk bëhet me komision të marrjes në dorëzim, procesverbal nëse mallrat/shërbimet janë në përputhje me të dhënat e verifikuara, me faturën dhe kushtet e kontratës, pastaj të bëhet flet-hyrja në magazinë dhe regjistrimi i tyre në kontabilitet.
13. Komisioni i ngritur nga nëpunësi autorizues për marrjen në dorëzim dhe ndjekjen e zbatimit të kontratës, për sistemin e ngrohjes dhe ftohjes nuk ka ndarë për çdo situacion vlerën e shërbimit nga vlera e pajisjeve, siç është cilësuar edhe në kontratën e lidhur midis palëve.
14. Nuk është bërë vlerësimi i mjetit të transferuar nga Projekti GIZ me komision me ekspert të fushave, të ngritur nga Nëpunësi autorizues mbështetur në çmimet e tregut, si përgjegjës për monitorimin e sistemeve për ruajtjen dhe mbrojtjen e aktiveve dhe të dokumentacionit të njësisë.
15. Nga Ministria Bujqësisë dhe Zhvillimit Rural, nuk është ngritur grup pune për të kryer inspektimin e dokumentacionit vërtetues ligjor dhe financiar, pranë Drejtorive të Bujqësisë në Qarqet përfituese për dëmshpërblimin e fermerëve të dëmtuar nga dermatoza nodulare e gjedhit për vitin 2017 me qëllim pasqyrimin me transparencë, efektivitet dhe ekonomicitet të fondeve publike të shpenzuara në këtë procedurë prokuruese.
16. Nga Ministria Bujqësisë dhe Zhvillimit Rural nuk ka grup pune për inspektimin e dokumentacionit vërtetues ligjor dhe financiar, pranë Drejtorive të Bujqësisë në Qarqet përfituese për vaksinën për luftimin e sëmundjes së dermatozës nodulare të gjedhit ( Limpy Skin) me qëllim pasqyrimin me transparencë, efektivitet, efiçencë dhe ekonomicitet të fondeve publike të shpenzuara në këtë procedurë prokuruese.


Rekomandime

Propozime për ndryshime apo përmirësime në legjislacionin në fuqi

1. MBZHR si Autoriteti qiradhënës për dhënien me qira të tokave bujqësore, në pronësi të shtetit, ti propozojë Këshillit të Ministrave, amendime të Vendimit nr. 373, datë 20.06.2018, të Këshillit të Ministrave, “Për përcaktimin e kritereve, të rregullave, procedurave dhe kontratës TIP për dhënien me qira të tokave bujqësore në pronësi të shtetit” i cili ka shfuqizuar VKM nr.460, datë 22.05.2013, në të cilët të reflektohen të gjitha magësitë.
2. Për çdo vit MBZHR të hartojë listën e sipërfaqeve/parcelave që do të jepen me qira, vendodhjen si dhe strategjinë e zhvillimit rajonal të zonës në të cilën ndodhet toka, e gjithë kjo nëpërmjet një procesi të formalizuar qartë dhe në fokusin e një transparence të plotë, për ët gjitha palët e interesuara, ku vëmendje të posaçme duhet t’i jepet pretendimeve të ish pronarëve, përpara hapjes së procedurave të  qiradhënies.


Masa organizative
1. MBZHR të hartojë një Strategji konkrete të zhvillimit të tokave që administrohen prej saj, të hartojë dhe të bëjë publik një plan zhvillimi sektorial bujqësor sipas zonave, duke e bërë transparent procesin e zhvillimit të tyre duke mos cënuar parimet e transparencës dhe barazisë për çdo investitor dhe palë të interesuar.
2. Në çdo rast, të procedohet, së pari, me verifikimet e pretendimeve të ish-pronarëve, përpara dhënies së tokave me qira që administon Ministria, duke respektuar të drejtën e pronës, për pronarët e ligjshëm. Për tokat të cilat kanë pretendime të ish – pronarëve të tyre, në asnjë rast, mos të japi toka me qira, pa u zgjidhur më parë konflikti ligjor, duke eliminuar kështu kostot shtesë, financiare dhe sociale.
3. MBZHR të kryejë monitorime dhe verifikime në vend apo kontrolle periodike dhe të aplikojë penalitete sipas nenit 6, pika 5 shkronja “a” e kontratës e cila parashikon se “...Në rast së në përfundim të vitit të tretë konstatohet se Qiramarrësi ka realizuar jo më shumë se 20% të investimeve kapitale të parashikuara, qiradhënësi ka të drejtë të kërkojë prishjen e kontratës dhe sekuestrimin e garancisë”, shkronja “b” parashikon se “...në rast se në përfundim të vitit të pestë konstatohet që Qiramarrësi nuk ka realizuar 70 % të totalit të investimeve kapitale të parashikuar, Qiradhënësi ka të drejtën e vendosjes së një gjobe, e cila llogaritet në masën 2 % të vlerës së investimeve kapitale të pakryera, për çdo vit vonesë..”.
4. Drejtoria e Buxhetit në MBZHR, të marri masa të menjëhershme, për të sistemuar zërat e paraqiturt në pasqyrën e lëvizjes së fondeve (formati nr.8), argumentet përkatëse, si dhe reflektimin e ndryshimit të fondit bazë në pasivin e bilancit (formati nr.2).
5. MBZHR të marrë masa, duke krijuar grup pune të veçantë me përfaqësues të fushës së financave dhe fushës juridike për analizimin e hollësishëm  të debitorëve. Të bashkëpunohet me njësitë shpenzuese për gjetjen e saktë  të të dhënave  të debitorëve fizik (ish punonjës) dhe të subjekteve  fizik e juridik. Drejtuesit përkatës duhet të sigurojnë inicimin  e një procesi rivlerësimi, ku të gjitha llogaritë e argëtueshme do të analizohen në kuptimin e vjetërsisë dhe mundësive reale për arkëtimin e tyre, si dhe të propozoj masa konkrete, duke mos e përjashtuar masat administrative dhe të tjera nëse është e nevojshme.
6. Të dërgohen shkresa zyrtare për arkëtimin e detyrimeve, për debitorë që janë me shpresë arkëtimi, ndërsa për debitorët që janë pa ndonjë shpresë arkëtimi, ti propozohet Ministrisë së Financave dhe Ekonomisë që ti mbajnë në llogaritë jashtë bilancit, ose të ndiqen procedurat ligjore për parashkrimin e tyre.
7. Për subjektet private debitore të dërgohen shkresa Drejtorisë së Përgjithshme të Tatimeve, për të njoftuar për detyrimet që ato kanë ndër vite ndaj Ministrisë së Bujqësisë dhe Zhvillimit Rural dhe të merren hapa bashkëpunimi ndërmjet dy Institucioneve, për të mundësuar arkëtimin e këtyre detyrimeve.
8. Nga Drejtoria e Financës të merren masa për ndarjen e aktiveve nga inventarizimi sipas zërave me qëllim  verifikimin e gjëndjes reale të tyre, si dhe për të verifikuar  më lehtësisht diferencat e gjendjes fizike me të dhënat e regjistruara në kontabilitet  sipas këtyre zërave.
9. Nga Drejtoria e Financës të merren masa të menjëhershme për sistemimin e amortizimit të akumuluar të aktiveve, llog. 219, për 1.581.681 lekë si dhe sistemimin dhe reflektimin e vlerave në llogarinë respektive, duke rregulluar pasaktësi jo materiale në pasqyrat financiare.
10. Të ngrihet një komision  me ekspertë të fushave, për të shqyrtuar jetën e dobishme dhe vlerën e mbetur të këtyre aktiveve. Ndryshimet në jetën e pritshme të dobishme dhe të vlerës së tyre të kontabilizohen duke ndryshuar periudhën e amortizimit apo metodën, sipas rastit dhe të trajtohen  si ndryshime në vlerësimin kontabël.
11. Të gjitha programet e MBZHR, gjatë hartimit të raportit të monitorimit dhe raporteve periodike të cilat përpunohen nga Drejtoria e Buxhetit dhe dorëzohen në MFE, duhet të trajtojnë  detyrimet e institucionit, të japin argument në lidhje me krijimin e tyre si dhe masat që parashikohen  të merren  për likuidimin e tyre.
12. Të gjitha programet e MBZHR gjatë hartimit të raportit të monitorimit dhe raporteve periodike të cilat përpunohen nga Drejtoria e Buxhetit, duhet të përfshijnë shpenzimet e realizuara nga të ardhurat jasht limitit, të shoqëruara me shpjegimet përkatëse lidhur me përdorimin e këtyre të ardhurave.
13. Të merren masa, që për çdo marrje në dorëzim të mallrave dhe shërbimeve, të ngrihet komisioni i marrjes në dorëzim, i cili duhet të përpiloj procesverbalin nëse mallrat/shërbimet janë në përputhje me të dhënat e verifikuara, me faturën dhe kushtet e kontratës, pastaj të bëhet flet-hyrja në magazinë dhe regjistrimi i tyre në kontabilitet.
14. Komisioni i ngritur nga nëpunësi autorizues për marrjen në dorëzim dhe ndjekjen e zbatimit të kontratës, për sistemin e ngrohjes dhe ftohjes të marrë masat që për çdo situacion të marrë në dorëzim dhe pas verifikimit fizik të shërbimit, të mundësoj një ndarje të vlerës  së shërbimit nga vlera e pajisjeve, siç është cilësuar edhe në kontratën e lidhur midis palëve.
15. Nëpunësi autorizues duhet të marrë masat për të ngritur një komision me ekspert të fushave për të bërë vlerësimin e mjetit të transferuar nga Projekti GIZ, duke u mbështetur në çmimet e tregut, pasi është përgjegjës për monitorimin e sistemeve për ruajtjen dhe mbrojtjen e aktiveve dhe të dokumentacionit të njësisë.
16. Nga Ministria Bujqësisë dhe Zhvillimit Rural, të ngrihet grup pune për të kryer inspektimin e dokumentacionit vërtetues ligjor dhe financiar, pranë Drejtorive të Bujqësisë në Qarqet përfituese për dëmshpërblimin e fermerëve të dëmtuar nga dermatoza nodulare e gjedhit për vitin 2017 me qëllim që të bëhet e mundur pasqyrimi me transparencë, efektivitet dhe ekonomicitet të fondeve publike të shpenzuara në këtë procedurë prokuruese.
17. Të njoftohet Agjencia e Prokurimit Publik për marrjen e masave administrative ndaj anëtarëve të Njësisë së Prokurimit dhe kryetar/anëtarëve të Komisionit të Vlerësimit të 

Ofertave, për mosrespektim të rregullave të prokurimit publik, për procedurën e prokurimit me objekt “Shpenzime Mbrojtje ullishte në bllok nga miza e ullirit në zonat prioritare të prodhimit, Qarqet Elbasan, Fier, Vlorë, Tiranë, Lezhë dhe Berat”, zhvilluar në vitin 2017.
18. Të ngrihet grup pune për të kryer inspektimin e dokumentacionit vërtetues ligjor dhe financiar, pranë Drejtorive të Bujqësisë në Qarqet përfituese për vaksinën për luftimin e sëmundjes së dermatozës nodulare të gjedhit ( Limpy Skin) me qëllim që të behet e mundur pasqyrimi me transparencë, efektivitet, efiçencë dhe ekonomicitet të fondeve publike të shpenzuara në këtë procedurë prokuruese.
19. Të merren masa që në të ardhmen, në programin dhe realizimin e procedurave të prokurimit për mallra, shërbime dhe punë të hartohen kërkesa për kualifikim që sigurojnë konkurrencën e nevojshme të prokurimit për të arritur rezultate të dëshirueshme në menaxhimin me efiçensë të përdorimit të fondeve publike.

Masa shpërblim dëmi
1. Të nxirren aktete administrative për të kërkuar arkëtimin e vlerave të qirave, nga debitorët në vlerën në total 69,998,219 lekë me TVSH,  (për vitin 2017 në vlerën 31,702,258 lekë dhe për vitin 2018 në vlerën 38,295,961 lekë), sipas nenit 640 të Kodit Civil, si dhe në bazë të kontratës së dhënies me qira të tokës bujqësore për mospërmbushje të detyrimeve kontraktuale nga qiramarrësi, duke ndjekur të gjithë hapat administrative dhe ligjore.
	Nga titullari i MBZHR-së të nxirren aktet administrative, për të kërkuar arkëtimin, në vlerën totale 69,998,219 lekë me TVSH, vlerë e pa arkëtuar mga qiratë vjetore, për mospërmbushje të detyrimeve kontraktuale nga qiramarrësit duke ndjekur të gjithë hapat administrative dhe ligjore. Të paraqitet ky detyrim në kontabilitet dhe të ndiqet në vijimësi.


Nëpunësi Autorizues i njësisë brenda strukturës së institucionit, të caktojë nëpunësin zbatues për krijimin dhe mbajtjen e regjistrit kontabël të aktiveve. 
Regjistri i aktiveve të njësisë, duhet të përfshijë si aktivet afatgjata ashtu edhe aktivet afatshkurtra materiale dhe monetare si dhe të specifikojë aktivet të cilat gjenden në pronësi të njësisë dhe ato që gjenden nën administrimin e njësisë. MBZHRAU duhet të përfundojë zyrtarizimin e këtij regjistri i cili duhet të përmbajë: datën e hyrjes ose marrjen në dorëzim, përshkrimin e aktivit, vlerën e blerjes, datën e daljes në përdorim, datën e skadencës, vlerën e shpenzimeve kapitale të mëpasshme që sjellin rritje të vlerës së aktivit, vendodhjen, personin përgjegjës, vlerën e akumuluar të amortizimit, datën e daljes nga pronësia, në formë analitike.

Masa disiplinore
Mbështetur në nenin 58 “Llojet e masave disiplinore”, nenin 59 “Kompetencat dhe procedurat për masat disiplinore” të Ligjit nr.152, datë 30.05.2013 “Për nëpunësin civil” dhe Vendimit nr.171, datë 26.03.2014, të Këshillit të Ministrave, “Për transferimin e përhershëm dhe të përkohshëm të nëpunësve civilë” të vlerësojë, në varësi të analizës së përgjegjësisve, shkallën e përgjegjësisëpër secilin punonjës për mangësitë dhe shkeljet e konstatuara dhe të trajtuara në Raportin Përfundimtar të Auditit, dhe të kërkojë fillimin e procedurave për dhënien e masave disiplinore “Vërejtje” deri në “Largim nga shërbimi civil”, për personat që gjenden me përgjegjësi në Raport.



V. MASAT E MARA GJATË VITIT PËR PËRMIRËSIMIN E SISTEMIT TË KONTROLLIT TË BRENDSHËM
Në zbatim të Ligjit nr. 10296, datë 08.07.2010 “Për Menaxhimin Financiar dhe Kontrollin”, Nëpunësi Autorizues në bashkëpunim me Nivelin e lartë manaxherial  po bëjnë përpjekje të vazhdueshme për implementimin e konceptit të “Përgjegjshmërisë manaxheriale” dhe kuptimin e të gjithë komponentëve dhe elementëve të  sistemit të MFK në nivelet dhe strukturat e MBZHR.
Çështjet që lidhen me Menaxhimin Financiar dhe Kontrollin po diskutohen më shpesh në takimet periodike të GMS, por edhe me drejtuesit dhe menaxherët e  niveleve të  njësive vartëse.
Zhvillimi i mëtejshëm i mjedisit të kontrollit në MBZHR  po fokusohet  në cështje si delegimi i kompetencave dhe përgjegjësive, procedurat dhe gjurma e auditimit, menaxhimi i riskut dhe monitorimi.

Lidhur me sistemin e MFK dhe AB në MBZHR  konkludojmë se;

· Njohja me konceptet e reja dhe informimi mbi  bazën ligjore të MFK, po rritet gjithmonë e më tepër, duke mos munguar dhe ballafaqimet, diskutimet me ekspertët e huaj të ardhur në institucionin tonë me Ministrinë e Financës dhe Ekonomisë.
· Ekziston një mjedis kontrolli i shëndoshë në një pjesë të mirë të elementeve përbërës të tij. Në përputhje me kuadrin ligjor ekzistues për buxhetin me menaxhimin financiar dhe kontrollin janë hartuar: misioni, strategjitë, objektivat e MBZHR. 
· Përgjithësisht organizimi i strukturave rezulton të jetë i përshtatshëm për dimensionet dhe për karakterin e aktivitetit të njësive.
· Janë caktuar dhe rikonfirmuar në të gjitha njësitë vartëse nëpunësit autorizues dhe nëpunësit zbatues.
· Pjesa dominuese e titullarëve të njësive publike dëshmojnë funksionimin e duhur të linjave të raportimit, zhvillimit të takimeve të rregullta të nivelit menaxherial të njësisë për diskutimin e çështjeve thelbësore të  menaxhimit të njësisë.
· Problemet në dokumentimin dhe menaxhimin e të gjitha llojeve të riskut është objektiv i MBZHR, por gradualisht po përshtatet metodologjia e parashikuar në Manualin e MFK.
· Kontrolli menaxherial fokusohet kryesisht tek aspektet financiare, më shumë sesa tek monitorimi i objektivave apo efiçenca. 


VI - REKOMANDIME TË PËRGJITHSHME PËR PËRMIRËSIMIN E KUADRIT LIGJOR DHE NËNLIGJOR MBI SISTEMIN E KONTROLLIT TË BRENDSHËM.

Duke mbajtur  lidhje dhe komunikim të vazhdueshëm me Ministrinë e Financave dhe Ekonomisë dhe DAP, gjatë vitit 2018, është përmirësuar ndjeshëm funksionimi si dhe rregullimet  ligjore të kryera tashmë, ndërmarrë nga Ministria e Financave dhe Ekonomisë si dhe 4 Ministritë pilot, ku bënte pjesë Ministria jonë, si Manuali i ri për “Menaxhimin Financiar dhe Kontrollin”, apo Udhëzimet nr. 16, datë 27.7.2016 ‘Për përgjegjësitë dhe detyrat e koordinatorit të menaxhimit financiar dhe koordinatorit të riskut në njësitë publike”.
Për dhënien me qira të tokave bujqësore në pronësi të shtetit
1. MBZHR si Autoriteti qiradhënës, do ti propozojë Këshillit të Ministrave, amendime të Vendimit nr. 373, datë 20.06.2018, të Këshillit të Ministrave, “Për përcaktimin e kritereve, të rregullave, procedurave dhe kontratës TIP për dhënien me qira të tokave bujqësore në pronësi të shtetit” i cili ka shfuqizuar VKM nr.460, datë 22.05.2013, në të cilët të reflektohen të gjitha magësitë e theksuara në Raport.
2. Struktura përgjegjëse në MBZHR për administrimin e tokave bujqësore, do të bëjë shpalljen publike dhe përditësimin e listës së ngastrave ose grup-ngastrave që do të jepen më qira në faqen e tij të internetit. 

Për hartimin e Strategjive konkrete të zhvillimit të tokave që administron MBZHR 
1. Drejtoria e Programeve të Zhvillimit të Bujqësisë, Sigurisë Ushqimore dhe Zhvillimit Rural do të hartojë dhe bëjë publik një plan zhvillimi sektorial bujqësor sipas zonave, duke e bërë transparent procesin e zhvillimit të tyre duke mos cënuar parimet e transparencës dhe barazisë për çdo investitor dhe palë të interesuar.
2. Struktura përgjegjëse në MBZHR për administrimin e tokave bujqësore do të kryejë monitorime dhe kontrolle periodike, do të aplikohen penalitete sipas kontratave të lidhura në rast së në përfundim të vitit të tretë konstatohet se Qiramarrësi ka realizuar jo më shumë se 20% të investimeve kapitale të parashikuara, do të kërkojë prishjen e kontratës dhe sekuestrimin e garancisë, në rast se në përfundim të vitit të pestë konstatohet që Qiramarrësi nuk ka realizuar 70 % të totalit të investimeve kapitale të parashikuar. Vendosja e gjobës do të llogaritet në masën 2 % të vlerës së investimeve kapitale të pakryera, për çdo vit vonesë”.


Duke Ju falenderuar për vëmendjen.




                                                                                                         ENEA  HOTI
______________________________
NËPUNËS AUTORIZUES
SEKRETAR I PËRGJITHSHËM

